
ТАҚРИЗ
ба автореферати диссертатсияи Алишери Абдулмаҷид дар мавзуи 

«Таҳлили мавзуӣ ва мундариҷавии очеркҳои Шодон Ҳаниф», ки барои 

дарёфти дараҷаи илмии доктори фалсафа (РИВ) - доктор аз рӯйи ихтисоси 

6В050400 - Рӯзноманигорӣ (6В050401 - Рӯзноманигорӣ) пешниҳод 

шудааст.

Кори диссертатсионии Алишери Абдулмаҷид аз ҷиҳати интихоби 

мавзуъ мубрам буда, ба яке аз масъалаҳои муҳимми рӯзноманигории 

муосир - «Таҳлили мавзуӣ ва мундариҷавии очеркҳои Шодон Ҳаниф» 

бахшида шудааст.

Очеркҳои Шодон Ҳаниф ҷолибу муассиранд. Осори публитсистӣ- 

бадеии Шодон Ҳаниф дорои арзишҳои хос буда, дар навбати аввал, 

моҳият ва оҳанги иҷтимоии баланд доранд. Муаллиф дар давоми 
фаъолияти беш аз панҷоҳсолаи худ асарҳое офаридааст, ки аз воқеияти 

иҷтимоӣ гувоҳӣ медиҳанд. Дар маркази очеркҳои Шодон Ҳаниф инсон, 

муаммоҳои рӯзгори ӯ ва дар симои шахсиятҳои алоҳида баррасии 

масъалаҳои ҳалталаби ҷомеа қарор дорад. Хислату рафтор ва маънавиёту 

маърифати инсонҳо публитсистро бештар мутаваҷҷеҳ намудааст.
Дар шароити ҷаҳонишавии муосир, ки ахбори фаровон ҷомеаро 

бештар зери таъсир қарор додааст, мазмуну моҳияти осори публитсистон 

беш аз ҳарвақта муҳимтар аст. Зеро рақобат барои таъсиррасонӣ ба 

тафаккури омма ва ҷомеаҳои гуногун дар шароити имрӯз оҳанги нав касб 

кардааст. Аз ин рӯ, таҳқиқи эҷоди публитсистӣ ва ба ин васила, дарёфти 

роҳи раҳоӣ аз бунбасти маънавию ахлоқӣ, иҷтимоиву сиёсӣ ва таъсир ба 

афкор зарурати бештар пайдо намудааст.

Таҳқиқу омӯзиши осори публитсистӣ, хосса очерк дар илми 

филологияи тоҷик мавзуи нав нест. Сарчашмаи таҳқиқу омӯзиши ин 

мавзуъ аз шинохти умумии публитсистика оғоз мешавад. Ҳанӯз дар 
солҳои сиюми асри гузашта дар муҳити илмии Россия консепсияи

омӯзиши ин соҳа шакл пайдо карда буд. Солҳои панҷоҳум аввалин 
маҳсули онро дар намунаи нашри асарҳои алоҳида дидан мумкин буд. Ин 

ҷараён аз он гувоҳӣ медод, ки публитсистика бо таъйиноти иҷтимоии худ 
дар шаклгирии афкори ҷомеа нақши муассир доштаву дорад. Таҳқиқоти 
гуногун ҷараёни васеъ пайдо карда, баъдтар ба як самти бузурги илмӣ 

табдил ёфт ва шохаҳои нави таҳқиқро фаро гирифт. Махсусан, дар 
таҳқиқоти пажӯҳишгарони рус ин мавзӯъ доманаи васеъ дорад. Олимон А. 

Беневоленская, Ю. Барабаш, Е. Осетров, Е. Прохоров, В. Ученова, Н. 
Грибачев, Е. Журбина, Г. Плеханов, М. Черепахов, В. Здровега, В. 
Горохов, В. Шербина, В. Литвинов, Г. Поспелов, М. Колтсов ва дигарон 
аз чандин паҳлуҳо оҳанги амиқи иҷтимоӣ ва таъсирбахши ин соҳаро собит 
кардаанд. Ӯ ба ҷамъият назару мушоҳидаи доимӣ доштани адибро шарти 

аввали мақоми иҷтимоӣ пайдо кардани осори ӯ меҳисобад. Ба андешаи ин 
муҳаққиқ, маҳз ин қудрату имкони публитсистика омили ба таври фаврӣ 
ба афкори ҷомеа таъсиррасонанда ба шумор меравад. Ин шинохти 
муҳаққиқ дар замоне баён гашта буд, ки омилҳои рақобатпазирии 
фаъолият хеле кам буданд. Акнун замоне фаро расидааст, ки арзиши 

«суфтабаёниву содагӯӣ»-ро натанҳо муҳаққиқон, балки хонанда низ қоил 
аст. Муҳаққиқ С. М. Гуреевич дар назди хонанда қарздор ва муваззаф 
будани адибу публитсистро ишора карда, аз «фаъолияти бовиҷдонона ва 
хиёнат накардан»-и муаллифон таъкид менамуд.

Навгонии диссертатсия, пеш аз ҳама, дар он зоҳир мешавад, ки 

мавзуи мавриди пажуҳиш дар заминаи таҳлили мавзуӣ ва мундариҷавии 

очеркҳои Шодон Ҳаниф бори аввал мавриди таҳқиқи густарда қарор 

гирифтааст.

Диссертант моҳияти масъалаи таҳқиқро дуруст дарку фаҳм намуда, 

ба андозаи тавон таҳлил намуда, бо назардошти методологияи таҳқиқи 

кори илмӣ матолиби баррасишавандаро дар шакли муқаддима, ду боб, 

шаш фасл ва хулоса ва феҳристи адабиёту манобеъ ба шакл даровардааст.

Дар муқаддима тибқи муқаррарот, мубрамии мавзуи таҳқиқ,

дараҷаи таҳқиқи мавзуи илмӣ, робитаи таҳқиқ бо барномаҳо ва ё 

мавзуъҳои илмӣ, мақсад, вазифаҳо, объект, предмет, асосҳои 

назариявӣ ва асосҳои методологии таҳқиқ, навгонии илмӣ, нуктаҳои ба 

ҳимоя пешниҳодшаванда, аҳамияти назариявӣ ва амалӣ, моҳияти 

амалӣ, дараҷаи эътимоднокии натиҷаҳои таҳқиқ, мутобиқати мавзуи 

диссертатсия бо шиносномаи ихтисоси илмӣ, саҳми шахсии довталаби 

дараҷаи илмӣ дар таҳқиқ, тасвиб ва амалисозии натиҷаҳои 

диссертатсия, интишорот аз рӯйи мавзуи диссертатсия, сохтор ва 

ҳаҷми диссертатсия муайян ва татбиқи кор тавсиф шудааст.

Диссертант мавзуи таҳқиқро бо низоми муайяни илмӣ ба тартиб 

(нақша) даровардааст, ки барои зина ба зина ҳал гардидани вазифаҳои ба 

миён гузошташуда ва дар маҷмуъ, ҳосил шудани тарҳи комили пажуҳиш 

мусоидат намуда метавонад. Бобу фаслҳои кор паҳлуҳои гуногуни 

мавзуъро фаро гирифта, дар алоқамандии мантиқӣ ба ҳамдигар қарор 

доранд.

Бо вуҷуди ин, дар автореферати диссертатсия баъзе камбудиҳо ба 

назар мерасанд:
1. Дар бахши феҳристи адабиёт (поварақ) дар тартиби овардани 

номи муаллиф, номи китоб, муҳаррир, макони нашр, соли нашр, 

миқдори саҳифа низоми ягона ба назар намерасад.

2. Дар баъзе саҳифаҳои автореферати диссертатсия мавқеи 

истифодабарии аломатҳои пунктуатсионӣ: "тире " ва "дефис" риоя карда 
нашудааст (саҳ. 7, 9, 10).

Нуқсонҳои зикршуда ҷузъӣ буда, арзиши корро паст намекунанд ва 

автореферати диссертатсияи Алишери Абдулмаҷид дар мавзуи «Таҳлили 

мавзуӣ ва мундариҷавии очеркҳои Шодон Ҳаниф» муҳтавои корро фаро 

мегирад. Диссертатсия аз рӯйи шакл, муҳиммият, навгониҳои илмӣ ва 

аҳаммияти назарию амалӣ ба талаботи бандҳои 31-35-и Тартиби додани 

дараҷа ва унвонҳои илмӣ, ки бо қарори Ҳукумати Ҷумҳурии Тоҷикистон 

аз 31.06.2021, № 267 тасдиқ гардидааст, ҷавобгӯ буда, муаллифи он барои

дарёфти дараҷаи илмии доктори фалсафа (РИП) - доктор аз рӯйи ихтисоси 

6В050400 - Рӯзноманигорӣ (6В050401 - Рӯзноманигорӣ) сазовор мебошад.

Муқарриз:
номзади илми филология, муовини Раиси
Кумитаи телевизион ва радиои наздш /
Ҳукумати Ҷумҳурии Тоҷикистон £^£@уРустамзода Дилафрӯз Абдусалом 
«26» ноябри соли 2023

Имзои Рустамзода Дилафрӯз Абдусаломро тасдиқ мекунам: 
сардори раёсати кадрҳо, 
таъминоти ҳуқуқи ва коргузории 5
Кумитаи телевизион ва радио л Шокирзода М.

х -----------

Нишонӣ: Ҷумҳурии Тоҷикистон, 
шаҳри Душанбе, кӯчаи Шероз, 31 
Тел:. (+992) 227 49 90, 988 88 26 46 
Е-шай: П1£о@к1г.11 
«26» ноябри соли 2023

